
				এই পাতাটির মুদ্রণ সংশোধন করা প্রয়োজন। 
শেষরক্ষা SS(t
আশার আলোয় তবুও ভরসা পায় না,
• মুখে হাসি তবু চোখে জল না শুকায় রে! বিরহের দাহ আজি হল যদি সারা, বারিল মিলনরসের প্রাবণধারা, তবুও এমন গোপন বেদনতাপে
অকারণ দুখে পরান কেন দুখায় রে ?
যদি বা ভেঙেছে ক্ষণিক মোহের ভুল
এখনো প্রাণে কি যাবে না মানের মূল ? যাহা খুজিবার সাঙ্গ হল তো খোজা, যাহা বুঝিবার শেষ হয়ে গেল বোঝা, তবু কেন হেন সংশয়ঘনছায়ে
মনের কথাটি নীরব মনে লুকায় রে ?
তৃতীয় দৃশ্য
বাসরঘরের বাহিরে
লোকারণ্য। শঙ্খ । হুলুধ্বনি। সানাই
নিবারণ ও শিবচরণ
নিবারণ। কানাই ! ও কানাই! কী করি বলে দেখি ! কানাই গেল কোথায় ? শিবচরণ। তুমি ব্যস্ত হোয়ো না ভাই ! এ ব্যস্ত হবার কাজ নয়। আমি সব ঠিক করে দিচ্ছি। তুমি পাত পাড়া হল কি না দেখে এসে দেখি ।
তৃত্য। বাবু, আসন এসে পৌচেছে, সেগুলো রাখি কোথায় ? নিবারণ। এসেছে ! বাচা গেছে। তা সেগুলো ছাতে— শিবচরণ। ব্যস্ত হচ্ছ কেন দাদা ! কী হয়েছে বলে দেখি। কী রে বেটা, তুই হা করিয়ে দাড়িয়ে রয়েছিস কেন ? কাজকর্ম কিছু হাতে নেই নাকি ?
তৃত্য। আসন এসেছে, সেগুলো রাখি কোথায় তাই জিজ্ঞাসা করছি। শিবচরণ। আমার মাথায়! একটু গুছিয়েগাছিয়ে নিজের বুদ্ধিতে কাজ করা, তা তোদের দ্বারা হবে না। চল, আমি দেখিয়ে দিচ্ছি। ওরে বাতিগুলো যে এখনো

